
Kryesore Politiké Té Fundit

Pas mbledhjes sé geverisé, ministrat zbardhin vendimet: 110 min euro me Gjermaniné, 7
mijé apartamente dhe fond pér energjiné

11/09/2026 11:11

Pas mbledhjes s& geverisé té zhvilluar kété paradite, ministrat kané béré publike disa prej vendimeve dhe politikave qé pritet t& zbatohen né periudhén né vijim. Né fokus kané qené marréveshjet e
reja me Gjermaningé pér investime né energji dhe infrastrukturé, reforma e strehimit, mbéshtetja pér qytetarét pérballé rritjes sé kostove, si dhe ¢éshtje gé lidhen me funksionimin e institucioneve
dhe drejtésing.

Ministri i Infrastrukturés dhe Energjisé, Enea Karakaci, njoftoi miratimin e tre marréveshjeve me geveriné gjermane, me njé vleré totale prej 110 milioné eurosh, ku 20 milioné euro jané né formén
e grantit. Fondet do té pérdoren pér rehabilitimin e konvikteve studentore, ndérhyrje né hidrocentralin e Vaut t& Dejés dhe digjitalizimin e sistemit t& operatorit té transmetimit. Karakaci foli
gjithashtu pér politikat e reja né sektorin energjetik dhe krijimin e njé fondi pér eficencén e energjisé.

“Kemi miratuar sot tre marréveshje me qgeveriné gjermane, 110 min euro, 20 mIn euro grant pér tri projekze. 1. Vazhdimi i rehabilitimit té konvikteve té studentéve. 2. Béhet fjalé pér rehabilitimin e
termocentralin e Vaut té Dejés. Si dhe programi 3 gé pérfiton éshté digjitalizimi i sistemit té operatorit té transmetimit.

Ne kemi disa politika gé po pérpigemi té zhvillojmé. Ke pérfunduar dy programet e licencave pér panele diellore me ujé té ngrohté. Po béjmé ndryshimin e ligjit té eficencés sé energjisé, aty
parashikohet edhe krijimi i njé fondi té eficencés sé energjisé. Do té keté njé fond gé do t'u japé mbéshtetje qytetaréve dhe bizneseve®, tha Karakacci.

Ministrja e Ekonomisé, Delina Ibrahimaj, u ndal te reforma e strehimit, duke béré t€ ditur se geveria synon té zgjerojé skemat e mbéshtetjes pértej kategorive né nevojé. Sipas saj, programi i ri
parashikon vénien né dispozicion té 7 mijé apartamenteve, kredi té buta dhe kredi me zero interes, ndérsa pér apartamentet me sipérfaqge mé t& médha parashikohet njé normé interesi fikse prej 3%.
Ibrahimaj tha gjithashtu se do té keté subvencionim giraje pér 3 mijé apartamente, té destinuara pér profesionistét e rinj.

“Eshté njé reformé e cila u njoftua dje, né fakt, por ndérkohé, nga ana ligjore, éshté akoma duke u hartuar dhe diskutuam pér nevojén qé tashmé né vend ka pér njé reformé né strehim, i cili nuk
duhet mé t’u dedikohet vetém shtresave né nevojé. Kjo nuk do té thoté qé nuk do té keté njé vémendje pér shtresat né nevojé. Do té vazhdojmé t& kemi vémendje, si¢ kemi pasur gjaté gjithé viteve té
kaluara, ku dua té theksoj se, qé nga viti 2018, kur u miratua ligji pér strehimin, ne kemi pasur rreth 31 mijé mbéshtetje pér familje té cilat jané né nevojé, té dizavantazhuara, kategori té cilat
konsiderohen té varfra dhe kané gené té shpérndara né té gjithé Shqipériné.

Ne kemi pasur disa ndérhyrje ndér vite, ku mund té rendis ndérhyrjet qé kemi béré pér subvencionimin e girave, té cilat kané gené 14,512. Kemi dhéné 7,290 kredi t¢ buta népérmjet strukturave té
bashkive dhe té pushtetit vendor. Kemi pérmirésuar kushtet e banesave pér 6,078 banesa dhe, ndérkohé, kemi pérmirésuar infrastrukeurén pér 1,375 zona té banuara. Dua t& ndalem te ato qé kemi

kushteve té banesave, i cili do t'u dedikohet 678 familjeve né 26 bashki.

Ky program ka gené shumé i suksesshém dhe ka qené njé program i cili éshté kérkuar vazhdimisht nga bashkité, pasi praktikisht Qeveria dhe bashkité bashkéfinancojné programe té pérmirésimit té
kushteve té banesave pér ato kategori familjesh té cilat nuk e kané mundésiné financiare pér té pérmirésuar kushtet e tyre. Ndérkohé qé dje, sigurisht, pérveg atyre qé kemi béré deri mé sot, bémé té

ditur reformén e re, e cila do t’u dedikohet jo vetém shtresave né nevojé, si¢ thashé dhe paragqita, por do t'u dedikohet edhe (€ gjithé atyre qé jané profesionisté, gé jané té rinj, gé jané familje té
reja.

Do té jené 7,000 apartamente té cilat do té vihen né dispozicion né bazé té paketés sé re ligjore qé ne jemi duke pérmbyllur, ku konkretisht do té jené 4,000 kredi té buta, ku 2,000 do € jené kredi me
zero interes pér apartamente té cilar jané deri né 60,000 euro vieré, ku do t'u jepen profesionistéve té rinj dhe ¢ifteve té reja. Ndérkohé qé, pér apartamente té cilar jané mé té médha, duke qené se
vlera 60,000 euro limiton sipérfagen e apartamenteve, ne duam té béjmé njé politiké té re pér té gjitha familjet e reja me njé apo mé shumé fémijé, né té cilén do té vihen né dispozicion 3,000
apartamente me njé kredi té buté, me njé normé interesi 3% fikse.

Té gjitha normat e interesit, edhe pér krediné me zero interes, edhe pér krediné me 3% interes, qé sigurisht jané shumé favorizuese, por diferencat e normave té interesit do té mbulohen nga njé fond
i cili do té krijohet, do té quhet Fondi Kombérar i Strehimit, i cili do t& pérmbledhé 3%-in qé mblidher nga bashkité, i cili paguhet nga zhvilluesit dhe ndértuesir; do té pérmbledhé buxhetin e shretit
pér sa i pérket strehimit, por do té pérmbledhé gjithashtu edhe mekanizma té tjeré t¢ kredive té cilat vihen né dispozicion nga institucione financiare ndérkombétare, por mé konkretisht BEI-ja dhe
Banka Europiane pér Investime. Banka Europiane pér Investime ka njé program specifik pér strehimin, i cili éshté shumé favorizues dhe do té futet brenda Fondir Kombétar té Strehimir.

NEé vijim, ne planifikojmé qé do té vémé né dispozicion gjithashtu subvencionim qiraje pér 3,000 apartamente, té cilat do t’u dedikohen gjithashtu jo vetém shtresave né nevojé, si¢ ka gené mé
pérpara, por do t’u dedikohen gjithashtu familjeve té reja dhe profesionistéve, té cilét sapo kané mbaruar shkollén apo gifteve t€ reja, té cilét sapo kané mbaruar shkollén, té cilét vendosin té jetojné
né njé qytet apo vendosin qé, pasi kané mbaruar shkollén né kryeqytet, té kthehen né vendbanimin e tyre. Dhe ne do t'i mbéshtesim kéto familje té reja me qéllim qé t'u garantojmé njé fillim té
jetesés mé té sigurt, pasi ne mendojmé qé né Shqipéri, né fakt, strehimi éshté njé ¢éshtje kryesore pér qytetarét dhe shifrat e tregojné qarté kété.

Kemi mé shumé se 80% té qytetaréve shqiptaré té cilét jetojné né banesa né pronésiné e tyre dhe kjo do té thoté qé njé nga aspekter kryesore té siqurisé sé jetesés lidhet me strehimin. Kjo éshté dhe
arsyeja pse ne kemi vendosur té béjmé kété reformé té madhe, e cila nuk do té jeté vetém njé reformé né produktet dhe instrumentet gé ne do té pérdorim, por do té jeté njé reformé térésore edhe
nga ana e mekanizmit té qeverisjes sé kétij instrumenti, ku padiskutim, pérve¢ produkieve qé uné sapo pérmenda, do té fillojmé ndértimin e disa bllogeve ndértesash, té cilat do té kené njé pérdorim.
Ne e quajmé 30-40-30, ku 30% e ndértesave do t’u dedikohen banesave sociale dhe shtresave né nevojé apo té dizavantazhuara. 40% e banesave do t'i dedikohen strehimit té pérballueshém, pra
strehimit pér até kategori familjesh apo individésh qé nuk konsiderohen té varfér, konsiderohen shtresé e mesme, por qé gjithashtu nuk arrijné dor té pérballojné vlerén e njé banese né viter e tyre té
para té jetesés bashké, té krijimit té familjes apo té punés. Dhe 30% do t’i dedikohet shitjes né trequn e liré.

Kjo éshté njé politiké e cila, né fakt, éshté studiuar nga ana joné duke marré né analizé té gjithé vendet e Europés, por edhe té rajonit e mé gjeré. Eshté njé politiké e cila ndikon né banesat né
pérgjithési dhe né urbanizimin né pérgjithési té qyteteve dhe nuk lejon qé té krijohen blloge pallatesh ku ka vetém njé kategori shtrese, té cilat mund té kthehen né problematike né té ardhmen”, u
shpreh Ibrahimaj.

